
Shri Girisha Ashtakam

ಶ್ರೀಗಿರೀಶಾಷ್ಟಕಂ

ಕ್ಷೀರಾಂಭೋರಾಶಿತೂಣಂ ಧೃತಪರಶುಧನುಃಶೂಲದೀವ್ಯತ್ಕೃಪಾಣಂ
ಗೌರೀಕಾಂತಾಭಿರಾಮಂ ನಿಟಿಲಹುತವಹಜ್ವಾಲನಿರ್ದಗ್ಧಕಾಮಂ .

ತಾರಕ್ಷ್ಮಾಭೃದ್ವಿಹಾರಂ ಸಕಲಭುವನಭೃನ್ನಾಗರಾಟ್ಕಂಠಹಾರಂ
ವೀರಂ ರೌದ್ರಾಧಿದೈವಂ ಶರಣಶಿವಕರಂ ಶ್ರೀಗಿರೀಶಂ ಭಜೇಽಹಂ .. 1..

ಸತ್ಯಾನಂದಸ್ವರೂಪಂ ಕನಕಮಣಿಗಣಪ್ರಸ್ಫುರನ್ಮೇರುಚಾಪಂ
ಕೃತ್ಯಾಕೃತ್ಯಾದಿದೂರಂ ಚಿದಮೃತಸರಸೀವೀಚಿಕಾಂತರ್ವಿಹಾರಂ .

ಶ್ರುತ್ಯಂತಸ್ತೂಯಮಾನಂ ನತಜನಸದನಾಸನ್ನಚಂಚನ್ನಿಧಾನಂ
ಪ್ರತ್ಯದ್ರಿ ಕ್ರೀಡಮಾನಂ ಪ್ರಣವಮಯರಥಂ ಶ್ರೀಗಿರೀಶಂ ಭಜೇಽಹಂ .. 2..

ಕೈಲಾಸಗ್ರಾವತುಲ್ಯೋಜ್ಜ್ವಲವೃಷಭಕುಲಾಧ್ಯಕ್ಷಸನ್ನದ್ಧಕೇತುಂ
ಲೋಲದ್ದುಗ್ಧಪ್ರವಾಹಾರ್ಗಲಮಕುಟತಟೀವೇಷ್ಟಿತಾಹೀಂದ್ರಸೇತುಂ .

ಪಂಚಾಶದ್ವರ್ಣಧಾತುಂ ಹರಿಕಮಲಭವೋತ್ಪತ್ತಿನಿಷ್ಪತ್ತಿಹೇತುಂ
ಪಂಚಾಸ್ಯಂ ಶ್ರುತ್ಯುಪಾಸ್ಯಂ ನಿರವಧಿಯಶಸಂ ಶ್ರೀಗಿರೀಶಂ ಭಜೇಽಹಂ .. 3..

ಭೀಮಂ ಸೋಮಂ ಶಿವಂ ಶಂಕರಮಭವಮಜಂ ವಿಶ್ವಲೋಕೈಕಬೀಜಂ
ರುದ್ರಂ ಮುದ್ರೀಕೃತಾಘಂ ಪಶುಪತಿಗಮನಂ ವೀರಭದ್ರಂ ವಿನಿದ್ರಂ .

ಶರ್ವಂ ಸರ್ವಂಸಹಾಮಂಡಲಮಹಿತರಥಂ ಸತ್ಪಥಂ ನಿರ್ವಿರೋಧಂ
ನಾದಂ ವೇದಾವಿಭೇದಂ ವರದಮಭಯದಂ ಶ್ರೀಗಿರೀಶಂ ಭಜೇಽಹಂ .. 4..

ಜ್ಯೋತೀರೂಪಂ ದುರಾಪಂ ವಿಲಯಜಲಧರೋದ್ದಂಡಚಂಡಾಟ್ಟಹಾಸಂ
ವಿದ್ಯುದ್ವಲ್ಲೀಮತಲ್ಲೀರುಚಿರಪಟುಜಟಾನದ್ಧಮುಗ್ಧೇಂದುಖಂಡಂ .

ಪ್ರಾಗ್ದ್ವಾರೇ ಭೃಂಗಿಲಾಸಂ(ಲಾಸ್ಯ)ಪ್ರತಿದಿಶಗಣಕೋಲಾಹಲಾಪೂರ್ಣಕರ್ಣಂ
ವರ್ಣಪ್ರಾಕಾರಮಧ್ಯಸ್ಥಿತಮಣಿಸದನಂ ಶ್ರೀಗಿರೀಶಂ ಭಜೇಽಹಂ .. 5..

ಚಿದ್ವಿದ್ಯಾಮೂಲಕಂದಂ ರದನರುಚಿಪರಿಷ್ಕಾಸಿತಾರಣ್ಯಕುಂದಂ
ಮೃದ್ವೀಗೋಕ್ಷೀರಪೂರಾಮೃತರಸಮಧುರಾಮ್ನಾಯಗೇಯಂಯಜೇಯ .

ವಿದ್ವತ್ಪಾಲೀಸದಾಪೂಜಿತಪದಕಮಲಂ ನಿರ್ಮಲಂ ನಿರ್ವಿಕಲ್ಪಂ
ವ್ಯಾಲಾಕಲ್ಪಂ ಚಿರಾಯುರ್ಮುನಿಸುತವಿನುತಂ ಶ್ರೀಗಿರೀಶಂ ಭಜೇಽಹಂ .. 6..

ಷಟ್ತ್ರಿಂಶತ್ತತ್ತ್ವಶೃಂಗೋತ್ತರಪದವಿಚರತ್ಸೂಕ್ಷ್ಮಚಿತ್ಸ್ಥಾಣುರೂಪಂ
ಸಪ್ತಾಧೋಲೋಕಬಾಹ್ಯಾಂತರಕುಹರತಮಃ ಖಂಡನೋದ್ದಂಡಹಾಸಂ .

ಶ್ರೀಗಿರೀಶಾಷ್ಟಕಂ

ಸೌಮ್ಯಂ ಗಮ್ಯಾದಿಗಮ್ಯಂ ಶರಣಜನಮನೋಹಾರಿಶಯ್ಯಾಂತರಸ್ಥಂ
ಸಮ್ಯಕ್ಸೌಭಾಗ್ಯರೇಖಾಂಚಿತಪದಯುಗಲಂ ಶ್ರೀಗಿರೀಶಂ ಭಜೇಽಹಂ .. 7..

ನ್ಯಗ್ರೋಧಕ್ಷ್ಮಾಜಮೂಲೇ ಸ್ಫಟಿಕಮಣಿಮಯಸ್ವಚ್ಛಪೀಠಾಧಿವಾಸಂ
ಸರ್ವಜ್ಞಂ ಭಕ್ತಬಂಧುಂ ಪ್ರವಿಮಲಕರುಣಾಸಾರವದ್ದುಗ್ಧಸಿಂಧುಂ .

ಪ್ರತ್ಯಕ್ಷಾದೃಷ್ಟಮೂರ್ತಿಂ ದಶದಿಗಧಿಪತಿಂ ವಿಶ್ವಕೃದ್ದಿವ್ಯಮೂರ್ತಿಂ
ಜ್ಯೋತಿರ್ಲಿಂಗಂ ನಿರಂಗಂ ನಿರವಧಿಮಪರಂ ಶ್ರೀಗಿರೀಶಂ ಭಜೇಽಹಂ .. 8..

ಗಿರ್ಯಷ್ಟಕಮಿದಂ ಪುಣ್ಯಂ ಯಃ ಪಠೇತ್ಸತತಂ ನರಃ .
ಶಿವಲೋಕಮವಾಪ್ನೋತಿ ಶಿವೇನ ಸಹಮೋದತೇ .. 9..

..ಇತಿ ಶ್ರೀಗಿರೀಶಾಷ್ಟಕಂ ಸಂಪೂರ್ಣಂ ..

